
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্ত-প্রদীপ



বেণুতে ধেনুতে মাখামাখি কোন্

পেনু পেনু ভাব ভরা।

যাবে যাবে আজি তাহার দুয়ার

রেণু রেণু করে মরা।

ওরে থামা তোর মন্ত্রের জোর

ঝরে ঝরে পড়া গান।

ভরে ভরে ওঠা চিত্তের কানা

মিথ্যের মায়াদান॥

ছায়া যেন আজ কায়া হয়ে উঠে

হাওয়ার অগ্রে নাচে।

পূর্বে যে রেখা দেখেনিকো প্রাণ

এঁকে রাখা মনোমাঝে

মেগে নে রে বর বন্ধুর ঘর

সিন্ধুর পারে হোক্।

কিন্তুর শত ডোরে বাঁধা থাক

ছিন্ন তারের যোগ॥

বারে বারে যাহা ভাঙ্গে আর গড়ে

ছড় ঘায়ে আনাগোণা।

জানা শোনা তার নাই থাকে যদি

কানাকানি কেন থামা

যেন ঘুম ঘোরে স্বপনের পারে

আকাশের গায়ে বাসা

আশার নেশায় দিন কেটে যায়

বীণ্ ধারে ভালবাসা॥

